
Description

Desde Espafia reivindicouse a tradicional influencia en América Latina como un valor de peso a hora de promover a
cooperacion con paises terceiros. Esa triangulacion, no entanto, de uso frecuente na interlocucién con China, acaba de
recibir un significativo varapau. Segundo se desprende da nova politica do xigante asiatico cara a América Latina e o
Caribe (ALC), en diante, os proxectos orientados & rexion e concertados con paises ou organizacions internacionais extra
rexionais deberan ser “presentados, consentidos e patrocinados” polos paises latinoamericanos e caribefios.

O desprazamento do vértice de referencia de dita triangulacion ainda que non impide que esta siga celebrandose, atribGe
un recofiecemento privilexiado a vontade e decision dos paises de América Latina e o Caribe, supeditandoa ao seu
conformidade o que, sen dubida, confirelle unha posicién de maior forza. Ainda que “non apunta contra ninguén nin se
exclie a ningunha terceira parte”, o énfase chinés na dimension bilateral da relacion e a sta profundizacion gana
consistencia fronte a calquera outra variable complementaria.

Por outra banda, neste documento, o segundo do seu tipo desde 2008, China non s6 fai balance do actuado senén que
introduce elementos de correcciéon substanciais da sla politica, obxecto nestes anos de non poucas criticas (concentracién
nas materias primas, desprezo aos impactos ambientais, consecuencias laborais negativas, obxectivos estratéxicos
oblicuos, etc.). Neste sentido, 0 modelo de cooperacion agora proposto suxire pasar paxina do binomio exportacion de
materias primas-importacion de produtos elaborados para integrar mais factores a fin de complexizar e ensanchar a
relacion.

Unha comunidade de destino comun

O desenvolvemento e a soberania son as duas claves que vertebran a nova folla de ruta. China asume compromisos en
orde ao fomento do progreso en asuntos esenciais da rexion como a industrializacion, as infraestruturas, o intercambio
tecnoldxico ou a cooperacion financeira, e ata a xustiza social, o intercambio cultural e humanistico, entre outros.
Igualmente, a aposta pola integracion rexional dirixe a stia mirada a CELAC, ainda que persistira a via bilateral como un
complemento destacado. A nova estratexia apunta a un salto cualitativo que rubrica a disposicion de China a participar de
forma activa na transformacion da rexién sumando non s6 oportunidades de desenvolvemento senén tamén selando unha
alianza para catapultar a stia proxeccion politica global.

A triangulacion no aire

A primacia do enfoque rexional suxire que China considera chegado o0 momento de corresponder as demandas
transmitidas fundamentalmente polos gobernos progresistas de ALC dun trato adulto e directo, sen mais intermediaciéns
gue non sexan as libremente consentidas e con prioridade para os intereses da rexion. De todo iso debésese tomar boa
nota. Esa supeditacion esixe tamén de Espafia repensar o seu enfoque trazando unha politica que tefia en conta a nova
realidade sen esperar a que o simple paso do tempo confirme o suposto cambio de ciclo que asoma na politica
latinoamericana. Ata con gobernos ideoloxicamente mais proximos, as cousas terdn que cambiar.

